
  АННОТАЦИЯ 
Жанубий Оролбўйи худуди ибтидоий жамоа тузуми даври географик холати, ўзлаштирилиш 
босқичлари тахлил қилинган. 
 Калит сўзлар: Виноградов А.В, Итина М.А, Кесь А.С, Мамедов Е.Д, Виноградова Е.А, 
Баратов П, Толстов С.П, Холматов Н.У, Вайнберг Б.И, Бижанов Е.Б, Массон В.М, Жанубий 

АННОТАЦИЯ 

В статье анализирован этапы освоение человека в географических условиях первобытно-
общинного строя Низовья Амударьи.  
Ключевые слова: Виноградов А.В, Итина М,А, Кесь А,С, Мамедов Э. Д, Виноградова Е.А, 

ABSTRACT 
The article analyzes the stages of domestication in the paleogeographic conditions of the period of 
the primitive community system of the South Aral Sea. 
Keywords: Vinogradov A.V., Itina M.A., Kes' A.S., Mamedov E.D., Vinogradova E.A., Baratov 
P., Tolstov S.P., Kholmatov N.U., Weinberg B.I., Bizhanov E.B., Masson V.M., South Aral Sea, 
Sarikamish, Kyzylkum, Sultan Uvays, AmuDarya. AkchaDarya, Syrdarya, Jonidarya, Inkor Darya, 
MakhonDarya, Gujaili, Mesolithic, Neolithic, Jonbas-4, Kushkala, Darbazakyr, Joitun. 
 
    КИРИШ ВА ДОЛЗАРБЛИГИ 

Жанубий Оролбўйининг палеогеографик шароити, табиий-иқтисодий ресурслари ва 
ушбу ҳудуднинг ибтидоий жамоа тузуми давридан бошлаб инсон томонидан босқичма-
босқич ўзлаштирилиши масалалари археология ва палеогеография соҳаларида муҳим 
тадқиқот йўналишларидан бири ҳисобланади. Мазкур мақолада Хоразм археология 
экспедицияси материаллари асосида Қуйи Амударё ҳудудининг илк географик ҳолати, унинг 
ўзгаришлари ва одамзод томонидан ўзлаштирилиш босқичлари таҳлил қилинади.  

МЕТОДЛАР ВА ЎРГАНИЛИШ ДАРАЖАСИ 
Тадқиқотда археологик қазишмалар, табиий-географик таҳлиллар ва тарихий 

манбалардан фойдаланилди. Асосий манбалар сифатида Хоразм археология экспедицияси 
(ХАЭЭ) нашрлари ва С.П. Толстов, Е.А. Виноградова, М.А. Итина каби олимларнинг 
ишлари асос қилинди. Геоморфологик ва палеоклиматик маълумотлар хронологик 
изчилликда ўрганилди. Шунингдек, Қизилқум, Султон Увайс тоғлари, Оқчадарё ва 
Сариқамиш ҳавзаси каби ҳудудлардаги археологик ёдгорликлар хариталаштирилди. 
    НАТИЖАЛАР ВА МУҲОКАМА 
  Хоразм археология экспедицияси ходимлар нашрларида қайд қилинган маълумотлар 
ибтидоий жамоа тузуми даври палеогеографияси шароитида аждодларимиз Қуйи Амударё 
худудини босқичма-босқич ўзлаштириш жараёнини ўрганишда назарий манба бўлиб ҳизмат 
қилади. Хоразм воҳасида истиқомат қилган аждодларимиз тарихий давр, турли босқичларида 
географик муҳит, антропоген ландшафт ва экологияси таъсирида ҳаёт ва ижод уйғунлиги 
натижаларни ўрганиш муҳим аҳамият касб этади. Тарихий маълумотлардан маълумки, 4-3 
млн йилликлар илгари Сариқамишбўйи, Қизилқум-Орол оралиги юзаси текислик бўлган(1-
С.290-291) Мазкур текислик географик холати 500 минг йилгача давом этган, айнан ушбу 
хронологик санадан ҳаво ҳарорати совуқлашиши натижасида пасттекисликни музлик 
қоплаган. Султон Увайс тоғи баландлиги сақланиб қолган(471м), юқори қисми манзарасини 
қор тасвир қилган. Буюк музлик мил авв-ги 12 минг йилгача давом этган. Тўртламчи давр 
плейстоцен музлиги Вюрм босқичи даврида Хоразм воҳаси шимоли-шарқий текислиги 
географик холатини Султон Увайс тоғи этакларини ўзлаштирган ибтидоий овчилар этник 
жараённи олиб борганлар(Бурли-3)(2-С.74-78). Демак, Султон Увайс тоғи этагига туташиб 
кетган текислик плейстоцен музлиги Вюрм босқичида табиий шароит илиқ ва нам 
бўлганлиги боис, табиат инъомидан уддабурон ва эпчиллик билан табиий манбалардан 
усталик билан билан фойдаланиб, касби-корларини чекланган худуда олиб борганлар, қўшни 
худудларга ёйилиш таянч вазифасини бажарган.    
        Мезолит(12-7минг йилликлар) жамияти палеогеографик манзараси табиий ҳарорат 
кўтарилиши натижасида  Буюк Татис музлиги нишоблашган шимолий томон чекиниши 
муносабати билан ҳосил бўлган сернам ва серунум текислик, унинг манзарасини тасвир 
қилган сув ҳавзалари сатҳи қор эриши ва ёмғир сувлари туфайли чучук сувларга айланган, 
унинг соҳилига туташиб кетган соф тупроқ минерал моддаларга сероб бўлган майсазорларга 
айланган. Е.А Виноградовани Бурли-3 манзилгоҳи овчилар ва термачилар сўнгги тош даври 
ва илк неолит даврларида Султон Увайс тоғи сўл ва ўнг худудларида табиий ресурслар 
заҳираси этник муносабатларни олиб борганлиги тўғрисида хулосасига қўшилиш мумкин. 
С.П. Толстов ва А.В. Виноградов асарларида неолит даври илк босқичларида уруғ 
жамоалари хўжалиги тарихига оид маълумотлар кузатилмайди. С. П. Толстов Жонбос-4 
манзилгоҳида қисман қазишма ишлари натижасида олинган ашёлар мил авв-ги 1У-111 минг 

йилликка мансуб бўлган(3. С. 59-60). Қайд қилиш лозим бўладики, тадқиқотчи манзилгоҳ 
юқори маданий қатламидан олинган моддий ашёларни илмий таҳлили асосида тарихий 
хронологиясини таклиф қилган. Манзилгоҳнинг қурилиш тарихини ўрганиш мақсадида 
қадимий маданий қатламигача археологик изланишлар олиб борилмаган.                
        Неолит даври(У1-1Уминг йилликлар)да мил авв 8-7 минг йилликларда Амударё сув 
тошқини йўналиши шимолий томон йўналиши натижасида  Хоразм воҳаси географик 
манзараси ўнг ва сўл соҳил худудларга ажралган. Мазкур худудлар юзаси, антропоген 
ландшафти, экологик шароити хамда гидрологик тузилишида фарқланиш холати кузатилади. 
Амударё сув сатҳи кўтарилиши муносабати Шўрахон қишлоғи яқинидан Оқчадарё ирмоғи 
ажралиб чиқиб, сувини Қизилқум  қум уюмлар оралиғида майдончалар сув хавзаларига 
айланган, улар тўйингандан кейин шимол томон йўналиши жараёнида қум тепаликлари 
тўсиқ бўлганлиги боис, тик учбурчак шаклда Қизилқумни икки қисмга ажратиб, Орол 
денгизига сувини олиб борган. Султон Увайс тоғи Қизилқум саҳроси шарқида 25 км 
йўналиши муносабати билан Шўрахон ва Султон Увайс тоғи оралиғи Жанубий(қадимги), 
Султон Увайс тоғи ва Орол денгизи оралиғи(Шимолий Оқчадарё(ёш) худудларига 
ажралган(3-С.59-65). Шимолий Оқчадарёдан шарқий томон ажралиб чиққан шаҳобчалар 
Қизилқум баландлиги тўсиқ бўлганлиги боис, Орол денгизи томон йўналиши жараёнида, 
Сирдарёни Жонидарё, Қувондарё ва Инкордарё ирмоқлар сувлари билан қўшилиб, Орол 
денгизи жанубий доирасини шакллантирган(50 минг кв.км)(4 Б.283) Хоразм экспедицияси 
натижаларига кўра, Ёнбошқала баландлиги атрофлари географик манзарасини акс эттирган 
сочма қумлар тепаликлари, улар оралиғида ҳосил бўлган сув хавзалар органик дунёси, улар 
этагида ўсимлик ва ҳайвонат дунёси географик муҳитни хамда неолит даври аҳолси 
томонидан сунъий тарзда барпо қилинган ёдгорлик Жонбас-4 манзилгоҳи Қизилқум 
манзарасини тасвир қилган Жонбас-4 манзилгоҳида истиқомат уруғ жамоалари этник 
тарихига оид турли фикр-мулоҳазалар тадқиқотчилар асарларида қайд қилинган. 
 Археологик адабиётларда Каспийбўйи шарқий худудида жойлашган Янгажа манзилгоҳи 
аҳоли бир гуруҳ вакиллари томонидан ўзлаштирганлиги қайд қилинган(5-С.143-144). 
Тадқиқотчи М.А Итина ёнбошлик уруғ жамоалари Жанубий Урал худудлари аҳолиси билан 
олиб борган маданий алоқаларга эътибор қаратган(6-С.23-24). Назаримизча, мил авв-ги У 
минг йиллик охири-1У минг йиллик биринчи ярмида Султон Увайс тоғи этаклари Бурли-3 
манзилгоҳи овчилари Султон Увайс тоғи этаклари узлуксиз фойдаланиши натижасида 
табиий ресурслар кундалик эҳтиёжларни таъмин қилмаганлигини инобатга олган авлодлари 
иқтисодий худудлар сари миграцион сиёсат олиб борганлар. Ёнбошқала баландлиги теварак-
атрофи манзараси Қизилқум тўлқинсимон қум уюмлари оралиғида ботиқлар сув ҳавзаларга 
айланган, улар соҳил этаклари ўсимлик ва ҳайвонат дунёсига сероб бўлган. Тош даври 
сўнгги босқичидан мил авв 1У минг йилликларгача Султон Увайс тоғи атрофларини 
ўзлаштирган Бурли-3 манзилгоҳи овчилари тарих тақозасига кўра, жануби-шарқий 
Ёнбошқала баландлиги томон миграцион тадбирини олиб ўзлаштириши натижасида алоқа 
йўлларни кашф қилиб, янги географик шароитда устунлик қилган сув ҳавзалари соҳили 
этакларни яшил худудга айлантирган қамишзор ва тўқайзорлар, ранг-баранг сайроқи 
қушларнининг майин сирли оҳанглари, ғазабталаб ҳайвонларни бақироқ овозларни 
уйғунлаштирган сифония оҳанглари теварак-атрофларни қамраб олган эди. Сариқамишбўйи 
ҳавзаси географик холати ва гидрологик тузилиш хусусияти Амударё Довдон(300км), 
Дарёлиқ(250км) ўзанлари сув сатҳи кўтарилиши натижасида Қорақум баландлиги оралиғда 
ботиқлар сув ҳавзаларига айланиб одамзот келиб жойлашиб касби-корларини белгилаб олиш 
имкониятини ҳосил қилган.   
        Мил авв 1У минг йилликлар иккинчи ярми-111 минг йилликларда Жонбос-4 манзилгоҳи 
уруғ жамоалари аҳоли сон миқдори ошганлиги муносабати билан қўшни теварак-атрофлари 
антропоген ландшафти, ва экологиясини намоён қилган Ёнбош-5,Таджиқозиғон-2, Каунди-3, 
Қўрғошин мнзилгоҳлар этник жараёнлар марказлари бўлган(7-С.78). Неолит даври 
манзилгоҳларида жойлашган уруғ жамоалари асосан Қизилқум ва Амударё оралиғи ҳамда 
Шўрахон ва Султон Увайс тоғи худудлари бўлган. Султон Увайс тоғи шимоли-шарқий 

худудлари уруғ жамоалари томонидан кам ўзлаштириш тадбири ни олиб борган. Туямўйин 
худудда Қушқалъа, Султон Санжар, Қарриқизил, Амударё Довдон ирмоғи қуйи ҳавзаси 
Қуйисой баландлиги атрофлари географик тасвирида этник муносабатлар кечган(8-С.78). Шу 
тариқа, Жонбос-4 манзилгоҳи овчилари ва термачилар хўжалигини давом эттирган 
аждодларимиз аҳоли сон миқдори ошганлиги хамда вужудга келган озиқ –овқат муаммосини 
ҳал қилиш мақсадида қўшни худудларга кучиш зарурати вужудга келган. Сариқамишбўйи 
жануби-ғарбий худуд геоморфологиясини тасвир қилган Қуйисой баландлиги теварак-
атрофлари чорвага бой бўлганлиги боис, келиб жойлашганлар(Тумек-кичиджик).Узбой ва 
Туямўйин худудларни ўзлаштирган.Назаримизча, неолит даври охирги босқичида Қуйисой 
баландлигида ўрнашган неолит даври овчилар ва термачилар Тумекичиджик қабрларда 
оламдан ўтганларни жойлаштириш тарихига оид манбалар олинган(9- С 27). Н.У.Холматов 
қайд қилишича, Қуйи Зарафшон дарёсининг Моҳандарё, Гўжайли ирмоқлар сув таъминоти 
юқори даражада бўлганлиги боис, Қизилқум қум уюмлари барханлари оралиғида ботиқлар 
Катта ва Кичик сув ҳавзаларига айланганлиги боис, улар соҳили этагига уланган тепаликлар 
географик холатини тасвир қилган қурилиш материаллари(ёғоч, новда, қабиғи, қамиш ва 
лой)дан қурилган  Дарбазақир-1,2 манзилгоҳлар овчилар ва термачилар манфаатларига 
ҳизмат қилган(10-С.180-182). Манзилгоҳларнинг жойлашиш ўзанлар динамикаси 
натижасида бир-бирига уланиб кетган сув ҳавзалари иктисодий омилларни ҳосил қилган. 
Қуйи Зарафшон водийси неолит даври манзилгоҳларнинг жойлашиши географик кенгликни 
ҳосил қилган, Жанубий Оқчадарё ҳавзасида эса Жонбос-4 манзилгоҳи овчилари ва 
термачилари Шўрахон ва Султон Увайс оралиғида чекланган худудда этник муносабатларни 
олиб борганлигини қайд қилиш жоиз. Жанубий Туркманистон Копетдоғ олди 
этаклари(Жойтун), Мурғоб воҳаси атрофлари (Чақмоқлитепа) неолит даври аҳолиси пахса ва 
гувалакдан тикланган бир-бирига уланиб кетган квадрат шаклда уй-хоналарда истиқомат 
қилган уруғ жамоалари хонаки чорвачилиги, кўптармоқли хунармандчилик ва “қайр” 
зироатчилиги билимини Ўрта Осиё минтақасида олиб борган илк зироатчилар бўлиб, лой 
меъморчилиги билимини қўшни тарихий-географик худудларга ёйилиш маркази вазифасини 
бажарган(11-С.5-210). Ўрта Осиё жанубий худуди табиати жиҳатидан иссиқ бўлиб, Шарқ 
дунёсини иссиқ минтақаси таркибида жойлашганлиги туфайли бошқа худудларга қараганда 
эрта бинокорлик билимини ихтиро қилиб, ўтроқ ҳаёт турмуш тарзи асосида кундалик 
фаолиятларни олиб боришига замин бўлган. Оқчадарё ирмоғи шаҳобчалари хамда, 
Сирдарёнинг Эскидарёлиқ, Жонадарё, Қувондарё ва Инкордарё ирмоқлари ҳаракатлари 
натижасида Шарқий Оролбўйи сернам ва серунум шарқий текислиги шароитида ибтидоий 
овчиларни ворислари табиий ресурслардан фойдаланиб, хўжалик соҳасида касби-корларни 
географик хусусиятдан келиб чиқиб, ривожлантириш баробарида кейинги тарихий даврда 
қўшни худудлари сари тарқалиш объекти бўлган.  
ХУЛОСА 
Тадқиқот натижалари Қуйи Амударё ҳудудининг палеогеографияси инсоният тараққиёти ва 
ижтимоий-иқтисодий жараёнлар билан узвий боғлиқ эканини кўрсатди. Бу ҳудуддаги 
археологик топилмалар — хусусан, Бурли-3 ва Жонбос-4 манзилгоҳлари — мезолит ва 
неолит даврларида одамзотнинг табиий муҳитга мослашишини, ундан оқилона фойдаланган 
ҳолда турмуш тарзини йўлга қўйганини намоён этди. Амударё ва унинг ирмоқлари, сув 
ҳавзалари, Қизилқум ва Сариқамиш ҳудудларидаги ўзгаришлар одамларнинг етакчи 
жойлашув стратегиясига таъсир қилган. Бу жараёнлар нафақат қадимги аҳолининг касб-
ҳунарлари ва ижтимоий муносабатларини шакллантирган, балки кейинги этник ва маданий 
ривожланишга ҳам асос солган. 
Мазкур тадқиқот Қуйи Амударё археологияси ва палеогеографиясини ўрганишда янги 
йўналишлар ва ёндашувларни илгари суради. Кейинги босқичларда ҳудуднинг аниқ 
хронологиясини яратиш ва рақамли моделлар асосида географик таҳлилларни 
чуқурлаштириш мақсадга мувофиқдир. 

